
Begona Bas Lopez, Doutora en
Xeografia e Historia pola
Universidade de Santiago, orienta os
seus estudos cara a Etnografia e espe-
cializase en temas de arquitectura
tradicional, para os que foi becada
pola Deputacion de Pontevedra e
polo Instituto de Conservacion y
Restauracion de Bienes Culturales do
Ministerio de Cultura. A saa lifia prin-
cipal de investigacion é o cofiece-
mento da arquitectura tradicional no
seu conxunto € na sua significacion.
Horreos e muifos foron, respectiva-
mente, os temas da sua tese de licen-

ciatura e tese de doutoramento. Ten

participado en proxectos de planea-

mento do territorio, inventarios do
Patrimonio, etc., presentado comu-
nicacions en congresos, coloquios e
seminarios, publicado libros e arti-
gos en revistas de investigacion. A
museoloxia (ecomuseos, museos
integrais), a historia da técnica, a
recuperacion do Patrimonio
Etnografico, son tamén temas sobre
dos que traballa, e no eido da divul-
gacion e didactica desenvolve o seu
labor con conferencias, publicacions
e colaboracions con profesionais do
ensino, Esta adscrita ao Museo
Arqueoloxico de A Corufia, como

Técnico de Museos.

Alguns titulos dos seus libros. “As

construcions populares: un tema de

etnografia en Galicia”, “Caminos,
pasos e pontes”, “Muifos de mares e

de vento en Galicia” etc.

Alguns titulos de artigos: “Os nomes
galegos dos horreos e dos seus ele-
mentos”, “Introducion ao estudo dos
muinos de aceite en Galicia”,
“Analisis de un proceso de cambio y
desaparicion en la tecnologia tradi-
cional de Galicia”, “Primeras men-
ciones sobre los molinos de mareas
en Galicia”, “Observacions de carac-
ter etnoloxico sobre as de-nomina-
cions do muiflo en Galicia”,
“;Galicia: ... y qué hacemos ahora

con los molinos de mareas?”, etc.



Notas sobre funcion,

arte e diwversidade

no horreo

horreo é unha construccion senlleira

da arquitectura tradicional de Galiza, e

tanto a nivel arquitectonico, etnoloxi-
co como histérico encontramonos perante
unha das mostras mais interesantes. No horreo
danse unhas caracteristicas que desenvolven o
que se poderia considerar como principios da
arquitectura tradicional.

A sua funcion € a da desecacion e a conserva-
cion das espigas de millo. A comezos do outono
chega o tempo da colleita, pois os grans xa
estan maduros como para separar a espiga da
cana, ou sexa para a esfolla. As espigas que van
ir para o horreo limpanse de follas o vanse
botando en cestos ou canastos € destes ao
horreo. Cando se recolle o millo os grans ainda
non estan enteiramente secos € asi rematan por
secar nesta construccion.

As caracteristicas funcionais mais importantes
do horreo fan deste unha construccion especia-
lizada: unha camara ou depodsito onde non
penetre a chuvia nin o sol, de planta rectangu-
lar, cunha lonxitude adaptada as diferentes

colleitas, de xeito que ainda que as espigas
sexan moitas, a0 aumentar a lonxitude da plan-
ta dase cabida a todas e non se produce amon-
tonamento. No material das paredes da camara
practicanse fendas, para asi permitir unha pene-
tracion do aire constantemente e repartida por
toda ela, e ademais esta camara érguese sobre
unha base que a aille do chan, de maneira que a
humidade do mesmo a afecte o menos posibel.

Os ocos de ventilacién tefien unha importancia funda-
mental independentemente do material empregado.




Ademais de secar o gran debe conservarse en
boas condicions durante todo o tempo que este
permaneza aqui gardado, e estas condicions
son pois a reduccion da humidade e o mante-
fnemento dunha temperatura axeitada no inte-
rior; tanto para unha como para a outra, as
regandixas de aireacion asi como a altura 4 que
se instala a camara, cumpren con esta finalida-
des A colocacion da porta nunha cara ou noutra
non s6 depende da accesibilidade, senon tamén
da direccion dos ventos para que ao permaifie-
cer esta aberta a aireacion aumente. Tamén,
pensamos, a amplitude da cuberta co beiril de
dimensions considerabeis -desenvolvido en
horreos de areas de moita insolacion-, contri-
bue ao mantefiemento dunha temperatura non
moi elevada no veran, ademais de protexer a
camara da chuvia. A todo isto cumpre engadir
tamén a maneira de gardar o froito que non é
gran sendén na propia espiga xa que o gran
debullado é mais dificil de conservar, e por isto
gardase en espigas que deixan mais espacio
entre delas e por tanto permiten unha mellor
aireacion.

A ausencia de roedores na camara € tan impor-
tante que para isto tamén se
encontrou solucion: os tornarra-
tos. Tratase duns elementos ou
pezas situadas entre o soporte € a
camara, que sobresaen tanto dun
como da outra € que impiden o
acceso a esta dos ratos. A deno-
minacion tornarratos -unha de
entre moitas, como mais adiante
se vera- non pode ser mais elo-
cuente.

A funcionalidade do horreo
obsérvase non sO nos aspectos
construtivos, senén tamén nou-
tros como son a orientacion e a
situacion dentro do complexo da
casa. Estexa perto ou afastado da

casa, a condicion principal é que  paxaros.

Ademais de protexer o millo dos
roedores, tamén se protexe dos

46

~

") ..-\_I 2 '9; " - ; e »

s

O tornarratos impide o acceso dos roedores aos horreos.

se reciba ben o aire, por tanto, non pode estar
adosado a construccién ningunha, nin a viven-
da, nin tampouco quedar pechado entre varias
construcions. Polo que respeita a orientacion, é
unha cuestion non doada de
precisar, pero xeneralizando
poderiase dicir que deben
estar orientados cara os ven-
tos dominantes, mais os con-
dicionantes para o empraza-
mento do horreo son tantos
(accesibilidade, practicidade
para o seu uso, aireado, etc.)
que non seria doada a sua
disposicion idonea no tocan-
tes a4 orientacion tendo en
conta as caracteristicas do
habitat galego.

A funcionalidade e o senso
da estética desenvolvense
amplamente no horreo
dunha maneira conxunta.

Isto acadase cunha combinacion entre a especi-
ficidade das distintas pezas ou elementos que o
integran, a armonia de proporcions, a combina-
cion dos materias construtivos, o tratamento
dos mesmos, os elementos decorativos, ou a
existencia duns elementos simbolicos e/ou
ornamentais. Ven sendo, por tanto, un resulta-
do por unha parte formal-funcional, ou sexa,
das propias formas e proporcions do horreo
que, precisamente debido a sia funcionalidade,
acadan un desenvolvimento peculiar; € por
outra material, no senso da utilizacion axeitada
dos materiais na saa construccion.

Mais, ¢por que se acada no horreo este resulta-
do?. Son moitos 0s aspectos a ter en conta. Por
exemplo, é unha construccion especializada
que para cumprir ben a sua funcion,
cada elemento debe estar ben dese-
fiado e isto 1évanos a formas moi defi-
nidas e a proporcions que resultan
harmoniosas. Ademais, os materiais
utilizados deben ser coidados na
mesma medida en que as formas, e
quizais o mais importante: dada a
importancia do millo na economia
tradicional, a construcciéon que o
albergue debe reunir non s6 todas as
cualidades até aqui mencionadas,
senoén que vai ser un exponente, un
medidor social: a mellor e mais gran-
de horreo, a casa sera mais rica.

O horreo foi un indicador socioeco-
némico no mundo rural. O tipo de
material € o seu traballo, as dimen-
sions e mesmo os remates e elemen-
tos decorativos, pofien de manifesto
como € a economia da casa ou que
nivel hai na mesma, sempre falando
de areas onde o cultivo do millo é
prioritario. O labrego sabe que vai
ser considerado segundo a calidade
do horreo e o numero de pés ou de
tramos ou claros mais que pola casa,
ou polas demais construcions adxec-
tivas. A hora de erguelo, sempre ten
presente que as dimensions, en prin-

cipio, tefien que estar en funcion coa colleita,
mais o material e o seu bon traballo van dar un
valor adicional 4 construccion, e por unha cate-
goria determinada ao seu dono.

Podese afirmar que os meirandes horreos de
Galiza pertenceron sempre as rectorais das
parroquias e alguns mosteiros, o que indica o
secular predominio econémico da Igrexa e con-
cretamente do clero. As casas grandes ou pazos,
tamén dispofien de fermosos exemplos, ainda
que nunca acadan o nivel dos da igrexa, quer
por unha economia mais diversificada, quer por

O tamario e calidade constructiva do horreo pofien de
manifesto a economia da casa.




un desenvolvimento histérico de stiia economia
mais irregular. Por veces, nunha mesma casa
pode haber dous hoérreos, pois a economia foi
medrando e a colleita de millo aumentou;
tamén pode ser que se amplie o xa existente, €
en ambos casos, tratase dunha casa forte.

En conclusion, o horreo foi en si mesmo un sim-
bolo, un marcador social en amplas zonas de
Galiza, nas que o cultivo do millo ocupou un
lugar preponderante.

Existen unhas pezas ou elementos que quizais

Os remates, ;simbolos de proteccion?,
(elementos ornamentais?...

se encontren nunha relacion mais directa con
cuestions de simbolismo. Tratase dos remates
que se colocan no cumio, nos dous extremos da
cuberta. As formas ou figuras que representan
son moi variadas: a mais repetida é a cruz,
maiormente a latina se ben a grega de brazos
iguais tamén aparece; outros son figuras pirami-
dais, que van desde as mais estilizadas a xeito
de bicos apuntados até as mais grosas e de esca-
so porte; moitas delas presentan na base estran-
gulamentos e molduras; outras formas son 0s
circulos, campanarios, calices, animais, etc.

O seu valor artistico € innegabel, mais con estas
pezas encontramonos perante o interrogante
do seu significado, En primeiro lugar, obsérvase
que en moitos casos estes remates estan mellor
traballados, ou con mais detefemento e orna-
mentacion que o resto do horreo.

No horreo € onde se conservou sempre unha
parte moi importante da colleita do labrego na
que fundamentou a sia economia; € por tanto
un elemento ao que se adica extraordinaria
atencion, ao que se lle da moita importancia. En
consecuencia, quérese protexer iso tan impor-
tante que conserva no seu interior, e todo indi-
ca que foi por medio destes remates que se per-
seguiu sempre esa necesaria proteccion e segu-
ridade para a colleita. Se é imprecacion divina
ou para escorrentar as meigas, ou mesmo o
raio, esta clara a intencion: a proteccion do
millo para que seque ben, se conserve en boas
condicions e que non ocorra ningunha calami-
dade que derrame a colleita. Cruces aparecen
nos carros, nas pedras de moer, nas lumieiras
dos accesos aos muifios, nas cancelas que per-
miten o paso as leiras, nalgin recanto da casa,
etc.

Isto polo que respeita as cruces, mais ;que
orixe poden ter as formas apuntadas e outras
tantas que se representan? Alguns autores qui-
xeron ver unha representacion falica relacio-
nandoas coa fertilidade; outros opinan que non
son mais que adornos... Tense tamén afirmado
que son resultado dunha evolucion dun ele-
mento que ten orixe meramente funcional.



O que esta claro é que existe unha manifesta
intencion e interés por protexer o horreo, e por
tanto a colleita, de calquera axente que a poida
danar. E non hai que esquecer que a igrexa ten-
tou cristianizar lugares, elementos e obxectos
considerados como pagians ou polo menos
supersticiosos ou susceptibeis de selo, e que a
nivel formal e material o plasmou con cruces. A
cruz aparece en moitas das construcions e ele-
mentos da arquitectura popular, € a cruz sem-
pre significa proteccion na relixiosidade oficial
trasvasada a popular. Por tanto, se a igrexa puxo
tanto interés por “cristianizar” o horreo, puido-
se deber a unha xeneralizacion no seu empeno,
e dentro desta incluiu os horreos case como
medida preventiva, ou porque neles observou
algunha crencia, manifestada nalgan simbolo,
que asi o aconsellaba. Do que consideramos
non hai dubida é que até épocas moi recentes -
e mesmo se pode constatar na actualidade ainda
que xa bastante esquecido-, a cruz no hoérreo
significou proteccion e que os outros remates é
moi probabel tiveran relacion co anterior.

A cruz tantas veces presente nos testei-
ros dos horreos.

O horreo non resulta unicamente unha cons-
truccion excepcional no que toca a stia arqui-
tectura, senén que tamén noutros eidos como
por exemplo no da etnolingiiistica o seu aporte
€ ben significativo. Esta aportacion constatase
non s6 na denominacion do horreo en si, senoén
tamén en todos os seus elementos ou partes,
pois en Galiza conécense e empréganse unha
moi ampla variedade de termos.

Horreo € a denominacion cofiecida por toda
Galiza e aplicada a todos os tipos, coa excep-
cion dos cabaceiros de materiais vexetais e a
dos horreos tipo asturiano. Constatanse vinte
dous nomes, dos que algins son variantes:

cabaceira/o caustra
cabeceira/o celeiro
cabiceira espigueiro
cabas graneira
cabazohérreo

cabozo horrio

cabana/o palleira/o
canasto plorno
canastro paneira
canizo sequeiro
caroceiro

Esta lista das denominacions sen mais precisa
facer algins comentarios para a sua explica-
cion:

A palabra horreo emprégase como unica deno-
minacion nunha ampla area de Galiza, e é
cofiecida en todo o pais ainda que se interpreta
como nome castelan.



Detalle dun horreo tipo asturiano do Piornedo. Este tipo
de horreos reciben o nome de Horro.

Cabazo designa a tipoloxias moi diferentes, e
tamén diferentes son as areas nas que se recolle,
asi como a pronuncia: con seseo na area occi-
dental [kabaso] e coa pronuncia [kaba@o].

Cabaceira, cabeceira, cabiceira: empréganse
nunha mesma area e son variantes na pronuncia
dunha mesma palabra.

Cabaceiro: da nome a un tipo diferente do ante-
rior e nunha area tamén diferente. Non se cons-
tata en feminino.

Canastro, canasto, espallase pola area surocci-
dental de Galiza. Canastro esta amplamente
constatado, mentras que canasta so esta recolli-
do da bibliografia.

Piorno e canizo son exemplos de denomina-
cions utilizadas en areas moi delimitadas e de
reducida extension.

En termos xerais, quizas se poida afirmar que
esta riqueza no léxico relativo ao horreo se
deba mais a variantes no léxico por zonas ou
variantes dialectais, que a unha corresponden-
cia denominacion-tipoloxia. Esta relacion ou
correspondencia, por contra, podese observar
nalgans casos entre os grandes grupos, ou sexa
entre os cabaceiros de materiais vexetais, os de
tipo asturiano e os expostos até aqui. Por exem-
plo, o horreo de planta cadrada tipo asturiano
recibe a unica denominaciéon de horro e men-
tres recibe esta denominacion, na mesma zona
outro tipo de horreo co que simultanea recibe
a de cabazo.

Os realizados con materiais vexetais, de carac-
teristicas construtivas moi diferenciadas -como

vinos con anterioridade-, non son conecidos
como horreos, sené6n con outras denomina-
cions tamén utilizadas para o grupo que forma-
mos coa asociacion de todas as demais tipolo-
xias do horreo galego, € que tratamos mais arri-
ba.

-cabaceira/o
-cabeceira/o
-cabiceira
-cabazo
-canasto
-canastro
-palleira

O mesmo que para o horreo como unidade, os
elementos ou partes que o conforman presén-
tanse asimesmo con grande variedade nas deno-
minacions.

Os elementos de sustentacion son unhas pezas



ben diferenciadas e importantes mais non son,
porén, os que maior riqueza de denominacions
presentan:

-pés. Son as columnas. Tamén se recollen pé
dereito, pegollo...

-cepas. Os muretes transversais.

-celeiro. O elemento de sustentacion que con-
siste nun espacio

enteiramente pechado. Constatase algunha
variante, por exemplo suleiro.

Os elementos que impiden o acceso dos roedo-
res 2 camara € que estin entre os anteriores e
ésta, rexistran un maior numero de nomes, e
obsérvase que en moitos casos se diferencian
segundo o tipo. Asi, alguns deles:

-mé, moa, capa e tornarratos. Individuais, un
para cada pé.

-rateira/o, tornarratos/as, lousa, lousada,
mesa, mesa do pé, rodo. Son os que se dispo-
fien transversalmente sobre dos pés ou das
cepas, e corridos sobre o celeiro.

Outras das moitas pezas ou elementos que com-
poien o horreo e cos que se forma concreta-
mente a camara, tamén son denominados de
moi diversas formas. Como exemplos, o0s
seguintes:

Horreo con celeiro.

A base da camara presenta
unha factura diferente
segundo as tipoloxias. Sen
facermos distingos entre
dunhas e doutras, observa-
mos as seguintes denomi-
nacions: clavadeira/crava-
deira, grade, grado,
mesa/mesa do horreo, pontes, testeiro,
trabe/trabeiro, traveso, viga, Xugo, zanca.

Cada espacio da parede da camara que queda
delimitado por unha columna vertical, recibe os
nomes de tramo, claro, estremas.

O remate das paredes estreitas sobre a cuberta,
ofrece denominacions moi diversas: arcabau,
albardilla, copia, cornisa, cume, penal, pin-
che, pinchén, soborpena, sopena, sobrepena,
testeiro, topete.

Os remates apuntados € que tan comunmente
presentan os horreos galegos, maiormente nal-
gunhas tipoloxias, podense chamar aguion,
fraile, bico, lampe6n, lampion, pendén, rema-
te.

Vemos pois, como as denominacions eviden-
cian e confirman esta diversidade que caracteri-
za ao horreo como elemento importante da
nosa arquitectura popular. As denominacions,
as formas, as proporcions, o tratamento dos
materias, os elementos simbolicos, os ornamen-
tais, a situacion no habitat e na paisaxe galega,
etc., todos estos aspectos acadan no horreo
unha grande expresion que a convirten na mos-
tra senlleira da arquitectura da producion que o
campesifio desenvolveu ao longo de séculos.

